
臺中市大同國小第一學期詩詞背誦清單 

認 

1 
歲暮歸南

山 
唐 孟浩然 

北闕休上書，南山歸敝廬。 

不才明主棄，多病故人疏， 

白髮催年老，青陽逼歲除。 

永懷愁不寐，松月夜窗虛。 

 

2 
清明日宴

梅道士房 
唐 孟浩然 

林臥愁春盡，搴帷見物華。 

忽逢青鳥使，邀入赤松家。 

丹灶初開火，仙桃正發花。 

童顏若可駐，何惜醉流霞。 

 

3 
與諸子登

峴山 
唐 孟浩然 

人事有代謝，往來成古今， 

江山留勝跡，我輩復登臨。 

水落魚梁淺，天寒夢澤深。 

羊公碑尚在，讀罷淚沾襟。 

 

4 
望洞庭湖

贈張丞相 
唐 孟浩然 

八月湖水平，涵虛混太清。 

氣蒸雲夢澤，波撼岳陽城。 

欲濟無舟楫，端居恥聖明。 

坐觀垂釣者，徒有羨魚情。 

 

5 終南別業 唐 王 維 

中歲頗好道，晚家南山陲。 

興來每獨往，勝事空自知。 

行到水窮處，坐看雲起時， 

偶然值林叟，談笑無還期。 

 

6 漢江臨眺 唐 王 維 

楚塞三湘接，荊門九派通。 

江流天地外，山色有無中。 

郡邑浮前浦，波瀾動遠空。 

襄陽好風日，留醉與山翁。 

 

7 
送梓州李

使君 
唐 王 維 

萬壑樹參天，千山響杜鵑。 

山中一夜雨，樹杪百重泉。 

漢女輸橦布，巴人訟芋田， 

文翁翻教授，不敢倚先賢。 

 

8 過香積寺 唐 王 維 

不知香積寺，數里入雲峰， 

古木無人徑，深山何處鐘。 

泉聲咽危石，日色冷青松。 

薄暮空潭曲，安禪制毒龍。 

9 酬張少府 唐 王 維 

晚年惟好靜，萬事不關心。 

自顧無長策，空知返舊林。 

松風吹解帶，山月照彈琴。 

君問窮通理，漁歌入浦深。 

 

10 歸嵩山作 唐 王 維 

清川帶長薄，車馬去閒閒， 

流水如有意，暮禽相與還， 

荒城臨古渡，落日滿秋山， 

迢遞嵩高下，歸來且閉關。 

 

11 山居秋暝 唐 王 維 

空山新雨後，天氣晚來秋。 

明月松間照，清泉石上流。 

竹喧歸浣女，蓮動下漁舟。 

隨意春芳歇，王孫自可留。 

 

12 

輞川閒居

贈裴秀才

迪 

唐 王 維 

寒山轉蒼翠，秋水日潺湲， 

倚杖柴門外，臨風聽暮蟬， 

渡頭餘落日，墟里上孤煙， 

復值接輿醉，狂歌五柳前。 

 

13 登岳陽樓 唐 杜 甫 

昔聞洞庭水，今上岳陽樓， 

吳楚東南坼，乾坤日夜浮， 

親朋無一字，老病有孤舟。 

戎馬關山北，憑軒涕泗流。 

 

14 旅夜書懷 唐 杜 甫 

細草微風岸，危檣獨夜舟。 

星垂平野闊，月湧大江流。 

名豈文章著，官應老病休。 

飄飄何所似，天地一沙鷗。 

 

15 
天末懷李

白 
唐 杜 甫 

涼風起天末，君子意如何。 

鴻雁幾時到，江湖秋水多。 

文章憎命達，魑魅喜人過， 

應共冤魂語，投詩贈汨羅。 

 

16 
月夜憶 

舍弟 
唐 杜 甫 

戍鼓斷人行，邊秋一雁聲。 

露從今夜白，月是故鄉明。 

有弟皆分散，無家問死生。 

寄書長不達，況乃未休兵。 

 

17 春望 唐 杜 甫 

國破山河在，城春草木深。 

感時花濺淚，恨別鳥驚心。 

烽火連三月，家書抵萬金。 

白頭搔更短，渾欲不勝簪。 

 

 


